
Afirmasaun: Sumariu Kazu tuir mai ne’e deskreve faktu sira no prosesu iha Tribunal tuir JSMP
nia monitorizasaun independente, no deklarasaun ne’ebé parte sira f6 itha Tribunal nia laran.
Informasaun ne’e la reprezenta JSMP nia hanoin hanesan instituisaun ida.

JSMP kondena maka’as forma violénsia hotu-hotu, liuliu hasoru feto no ema vulneravel. JSMP
afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia

Baukau

1. Total kazu ne’ebé JSMP monitoriza: 30

Artigu Tipu Kazu Numeru
Artigu 145 Kodigu Penal Ofensa ba integridade fizika simples ho natureza 12
(KP) & artigu 2, 3, 35 letra | violénsia doméstika (VD) no tipu ilisitu sira kona-ba

(b) no 36 Lei Kontra VD

Violénsia Doméstika

(LKVD)

Artigu 155 KP no artigu 2, | Maus-tratus ba menor 3
3,35 (a)no 36 (LKVD)

Artigu 154 KP no artigu 2, | Maus-tratus ba kdnjuje 3
3,35 (a) no 36 (LKVD)

Artigu 177 (1) KP Abuzu seksual ba menor 1
Artigu 172 KP, artigu 171 | Violasaun seksudl, koasaun seksudl, danu simples, 1
KP, artigu 258 KP, artigu | ameasa no arma brankas

157 KP, artigu 2(na.1(b),

nu. 2(f)), artigu 20(n0.1)

Artigu 154 KP no artigu 2, | Maus-tratus ba kdnjuje no maus-tratus ba menor 1
3, 35 no 36 (LKVD) no

Artigu 155 KP no artigu 2,

3,35n0 36 (LKVD)

Artigu 154 KP no artigu 2, | Maus-tratus ba konjuje no arma brankas 1
3, 35 no 36 (LKVD) no

Artigu 2(n0.1(b), nt. 2(%)),

artigu 20(na.1)

Artigu 145 Kodigu Pendl | Ofensa ba integridade fizika simples, ofensa ba 1

(KP), artigu 146 & artigu
2(nu.1(b), nu. 2(f)), artigu
20(n0.1)

integridade fizika grave no arma brankas




Artigu 145 Kodigu Pendl | Ofensa ba integridade fizika simples no arma brankas 1

(KP) & artigu 2(na.1(b),

nu. 2(%)), artigu 20(nu.1)

Artigu 258 KP no artigu | Danu simples no furtu simples 1

251 KP

Artigu 258 Kodigu Penal | Danu simples no arma brankas 1

(KP) & artigu 2(nu.1(b),

nu. 2(f)), artigu 20(n0.1)

Artigu 140 KP no artigu | Omisidiu neglijente no kondusaun sein karta 1

207 KP

Artigu 138 KP no Artigu | Omisidiu simples no arma brankas 1

2(nu.1(b), nu. 2(f)), artigu

20(nu.1)

Artigu 2(n0.1(b), nu. 2(f)), | Arma brankas 1

artigu 20(n10.1)

Artigu 145 Kodigu Penal | Ofensa ba integridade fizika simples 1

(KP)

Total 30
2.  Total desizaun ne’ebé JSSMP monitoriza: 18
Tipu desizaun Artigu Numeru
Pena prizaun Artigu 66 3
Pena prizaun no omologa pedidu dezisténsia | Artigu 66 no artigu 262 KPP 1
keixa
Suspensaun ba prizaun nia ezekusaun Artigu 68 KP 11
Pena multa Artigu 67 KP 1
Pena admoestasaun Artigu 82 KP 1
Absolve 1
Total 18

3. Total kazu ne’ebé sei kontinua prosesu tuir JSMP nia monitorizasaun : 12

B. Deskrisaun sumariu julgamentu ba desizaun kazu sira

1. Krime maus-tratus ba kénjuje no arma brankas

Nu. Prosesu

Kompozisaun Tribunal

Juis

Prokurador
Defeza
Desizaun

:0064/24. VQWTL

: Koletivu

: Dra. Maria Solana da C. Fernandes, Dra. Maria
Modesta d. A. Viera no Dra. Sribuana da Costa

: Dr. Bartolomeu de Araujo

: Dr. Antonio Fernandes

: Pena prizaun tinan 3 suspende ba tinan 3




Tha 04 Juiu 2025, Tribunal Judisidl Primeira Intansia Baukau, prezide leitura
akordaun ba krime maus-tratus ba kénjuje no arma brankas ne’ebé envolve arguidu
JT hasoru nia feen no Estadu RDTL, itha Munisipiu Vikeke.

Akuzasaun Porkurador

Prokurador akuza katak iha 26 Dezembru 2021, iha oras tuku 11:30 dadeer, ofendida
fila hosi igreja no dehan ba arguidu atu sarani sira nia oan. Maibé arguidu fila hatan
ho tolok no ofendida mos hatan fali ho tolok, nune’e arguidu ba foti katana iha uma
laran no uza katana nia belar hodi baku dala rua iha ofendida nia kanuruk no rezulta
katana nia kroat kona ofendida nia kanuruk parte kotuk kauza kanek.

Antes ne’e maizumenus iha fulan Agostu 2017, arguidu uza katana baku dala rua iha
ofendida nia kidun no baku dala rua iha liman kabun parte karuk no baku dala ida iha
liman kabun parte loos.

Tha 24 Abril 2014 nia laran, arguidu haruka ofendida ba natar maibé ofendida lakohi
tanba ofendida gravida hela fulan haat, nune’e arguidu uza katana nia belar baku dala
barak iha ofendida nia kotuk laran.

Prokurador akuza arguidu ba krime iha konkursu kontra artigu 154 KP kona-ba maus-
tratus ba kénjuje ho moldura penél tinan 2 to’o tinan 6 konjuga ho artigu 2, 3(a), 35
(a) LKVD no artigu 2(nu.1(b), nt. 2(f)) no artigu 20(nt.1) ho moldura penal tinan 3
to’o tinan 6 hosi Lei Nu. 5/2017 kona-ba Arte Marsiais, Rituais, Arma Brankas, Rama
Ambon hosi kinta alterasaun Kodigu Penal.

Produsaun ba prova sira

Tha prosesu julgamentu, arguidu deklara katak faktu sira iha akuzasaun ne’e loos hotu,
sira rezolve ona no arguidu f6 sala ona ba ofendida nia inan-aman ho osan
US$200.00. Arguidu haktuir katak sira di’ak malu ona, arrepende nia hahalok, foin
primeiravés mai hatan iha tribundl. Arguidu deklara katak serbisu nu’udar agrikultor
ho rendimentu ne’ebé la fixu.

Iha parte seluk, ofendida konfirma faktu sira iha akuzasaun no deklara katak ho
arguidu di’ak malu ona, maibé ofendida ninia inan aman mak lakohi atu ofendida ho
oan sira hela hamutuk nafatin ho arguidu, mezmu arguidu hakarak atu rezolve
problema ne’e ho familia sira, maibé ofendida ninia inan aman ho familia sira mak
lakohi.

Alegasaun final

Prokurador haktuir katak arguidu nia aktu ne’e kruel tebes, mezmu arguidu di’ak
malu ona ho ofendida, maibé ofendida ninia inan aman lakohi ona atu ofendida hela
hamutuk nafatin ho arguidu, tanba arguidu sempre uza katana mak halo agresaun
hasoru ofendida. Nune’e prokurador konsidera arguidu provadu komete krime
konkursu maus-tratus ba konjuje ida no krime arma brankas rua. Nune’e husu ba
tribundl atu kondena arguidu ho pena unika tinan haat prizaun.

Entretantu, defeza haktuir katak bazeia ba produsaun prova arguidu konfesa, di’ak
malu ona, arrepende ninia hahalok, medida ba pena husu ba tribunal atu diside.



Desizaun

Depoisde avalia faktu hotu, tribunal konsidera faktu itha akuzasaun prokurador nian
provadu, bazeia ba konfisaun arguidu nian no konfirma moés hosi ofendida katak
arguidu ho ofendida mos di’ak malu ona. Entretantu deklarasaun arguidu nian kona-
ba sira rezolve ona tuir familia no arguidu f6 ona sala ba ofendida ninia inan aman ho
osan US$200.00 ne’e mak la provadu.

Bazeia ba faktu provadu sira ne’e no tetu moés ho sirkunstansia hotu-hotu ne’ebé
asosiadu ho krime ne’e, nune’e tribunal konklui prosesu ne’e halo atenuasaun extra-
ordinariu ba krime arma brankas tanba ne’e akontese ikus sira moris separa ona,
nune’e kondena arguidu ba krime arma brankas ho pena prizaun tinan ida no kondena
arguidu ba krime maus-tratus ba konjune ho pena prizaun tinan rua. Tribunal halo
komulasaun juridiku hodi kondena arguidu ho pena tnika tinan tolu prizaun suspende
ba tinan tolu.

2. Krime ofensa ba integridade fizika simples, ofensa ba integridade fizika
grave no arma brankas

Nu. Prosesu : 0008/23. LALRO

Kompozisaun Tribunal : Koletivu

Juis : Dra. Maria Modesta d. A. Viera, Dra. Maria Solana
da C. Fernandes, Dra. Sribuana da Costa

Prokurador : Dr. Ambrosio Rangel Freitas

Defeza : Dr. Albino de Jesus Perreira

Desizaun : Pena prizaun tinan 4

Tha 04 Juiu 2025, Tribunal Judisidl Primeira Instdnsia Baukau, prezide leitura
akordaun ba krime ofensa ba integridade fizika simples, ofensa ba integridade fizika
grave no arma brankas ne’ebé envolve arguidu Joaquim Sebastido Quintdo hasoru
Domingos Pedro da Costa, Luciana Maria Francisca da Costa no Estadu RDTL, iha
Postu Administrativu Luro, Munisipiu Lautein.

Akuzasaun Prokurador

Prokuradér akuza katak, tha 15 Jufiu 2023, iha oras tuku 08:00 dadeer, arguidu kaer
katana no ai-dona ba ofendidu nia uma hodi hakilar no bolu ofendidu, nune’e
ofendidu hatan katak “la’o tiha ba dook ne’eba orsida labarik sira hakfodak no ta’uk.”
Arguidu rona ofendidu ko’alia nune’e arguidu tama ba uma laran uza ai-dona baku
iha ofendidu nia ulun maibé la kona tanba ofendidu satan netik ho liman no kona fali
ofendidu nia liman. La to’o iha ne’e de’it arguidu kontinua uza katana taa ofendidu
nia liman parte karuk rezulta kanek no urat kotu hotu no to’o agora ofendidu nia
liman la funsiona hanesan uluk no ofendidu konsege baixa iha HNGV Dili durante
fulan tolu. Tha akontesementu ne’e ofendida Luciana Maria Francisca da Costa atu
hadau katana hosi arguidu mak katana kona itha ofendida nia ulun besik parte tilun
nian rezulta kanek.

Prokurador akuza arguidu komete krime konkursu tolu kontra artigu 145 KP kona-ba
ofensa ba integridade fizika simples ho nia moldura penal to’o tinan tolu ka multa no
artigu 146 KP kona-ba ofensa ba integridade fizika grave ho nia moldura penal tinan
2 to’o tinan 8 konjuga ho artigu 2, 3, 35(b) no 36 LKVD no artigu 2(na.1(b), nt. 2(f))
no artigu 20(n0.1) ho moldura penal tinan 3 to’o tinan 6 hosi Lei Nu. 5/2017 kona-ba



Arte Marsiais, Rituais, Arma Brankas, Rama Ambon hosi kinta alterasaun Kodigu
Penal.

Produsaun ba prova sira

Bazeia ba artigu 262 (1) KPP kona-ba tentativa ba konsiliasaun, nune’e antes tama ba
julgamentu produsaun ba prova, juis halo tentativa konsiliasaun ba aguidu no
ofendida sira relasiona ho krime ofensa ba integridade fizika simples hasoru ofendida
Luciana Maria Francisca da Costa tanba kazu ne’e klasifika nu’udar krime semi
publiku no nia prosedimentu depende ba keixa. Tha aprosimasaun ne’e ofendida no
arguidu konkorda atu konsilia, nune’e tribundl halo konsiliasaun.

Iha prosesu konsiliasaun ne’e, ofendida hakarak deziste tiha sira nia keixa hasoru
arguidu no arguidu moés konkorda. Bazeia ba konkordadnsia hosi parte rua, tribunal
omologa tiha pedidu dezisténsia keixa ne’e. Entretantu ba krime ofensa ba
integridade fizika grave no arma brankas, tribundl kontinua ba prosesu julgamentu.

Iha prosesu julgamentu, arguidu deklara katak nia kaer duni katana no ai-dona ba duni
ofendidu nia uma no sira baku malu/baku hasoru malu no taa duni ofendidu, seidauk
di’ak malu no foin primeiravés mai hatan iha tribunal.

Alende ne’e, ofendidu deklara katak momentu ne’e samodok tata nia ain nune’e
ofendidu toba de’it itha uma laran. Nia hatutan katak arguidu kaer ho katana no ai-
dona tama ba ofendidu nia uma laran uza ai-dona baku dala ida iha ofendida nia ulun,
uza katana taa dala ida iha ofendidu nia liman parte karuk rezulta kanek no urat kotu
hotu. Aktu ne’e rezulta to’o agora ofendidu nia liman la funsiona hanesan uluk, no
ofendidu konsege baixa tha HNGV Dili durante fulan tolu.

Testemufia Salvador da Costa nu’udar vizifiu depoimentu katak la iha kufiesementu
kona-ba akontesimentu ne’e tanba bainhira testemufia to’o iha fatin akontesementu,
haree arguidu nia ain kanek no ofendidu nia liman kesi metin ona ho hena.

Testemuna Luciana Francisca Maria da Costa nu’udar ofendidu nia feen depoimenta
katak sira iha uma laran arguidu mosu mai kaer ho katana no ai-dona tama uma laran,
tanba labarik tanis testemufia hakilar fali labarik, derepente ofendidu hakilar dehan
ajuda, nune’e testemufia haree ba ofendidu nia liman kanek no raan ona. Testemufia
tenta hadau katana hosi arguidu nia liman mak katana kona testemufia nia ulun besik
tilun rezulta kanek. Hafoin testemufia foti fali arguidu nia ai-dona baku arguidu nia
ain hafoin arguidu monu la kleur vizifiu mai barak ona.

Alegasaun final

Prokurador haktuir katak bezeia ba ofendidu nia deklarasaun no testemufia sira nia
depoimentu katak arguidu provadu uza ai-dona baku ofendidu no uza katana taa
ofendidu nia liman to’o agora ofendidu nia liman la funsiona ho di’ak hanesan uluk.
Tanba ne’e husu ba tribunal atu kondena arguidu ho pena prizaun tinan lima.

Alende ne’e, defeza alega katak haree ba produsaun prova hanesan konfisaun arguidu
nian, ofendidu nia konfirmasaun ba akuzasaun no testemufia sira nia depoimentu.
Tanba ne’e husu ba tribunal atu diside tuir konviksaun tribunal nian.



Desizaun

Depoisde avalia faktu hotu, tribunal prova katak faktu iha akuzasaun prokurador nian
provadu hotu bazeia ba konfisaun arguidu nian, ofendidu nia konfirmasaun ba
akuzasaun no testemufia nia depoimentu katak arguidu provadu komete krime
konkursu ofensa ba integridade fizika grave no arma brankas.

Bazeia ba faktu provadu sira ne’e no tetu mos ho sirkunstansia atenuante sira hanesan
arguidu konfesa faktu, arrepende ninia hahalok no foin primeiravés mai hatan iha
tribundl, nune’e tribunal konklui prosesu ne’e no kondena arguidu ho pena tinika tinan
haat kadeia.

3. Krime maus-tratus ba kénjuje

Nu. Prosesu : 0068/21. PDBAU

Kompozisaun Tribunal : Koletivu

Juis : Dra. Sribuana da Costa, Dra. Albertina da Conceigao
das Neves no Dra. Maria Modesta d. A. Viera

Prokurador : Dr. Julio da Silva Correia

Defeza : Dr. Grigorio M. L. de Lima

Desizaun : Pena prizaun tinan 2 suspende ba tinan 2

Tha 05 Juiu 2025, Tribundl Judisidl Primeira Intansia Baukau, prezide leitura
akordaun ba krime maus-tratus ba konjuje ne’ebé envolve arguidu AS hasoru nia feen
(edital) ba serbisu ona iha Australia, tha Munisipiu Vikeke.

Akuzasaun Prokurador

Prokurador akuza katak iha loron ne’ebé la apura maizumenus iha Agostu 2020, iha
oras tuku 11:00 dadeer, ofendida deskonfia arguidu iha amante (selingkuh) ho feto
seluk. Tanba ne’e ofendida husu tuir arguidu, maibé arguidu kaer ofendida nia liman
parte loos hodi rasta no rezulta ofendida monu tun ba rai kauza ofendida nia liman
sikun no ain sikun parte loos moras.

Tuir mai iha loron ne’ebé la apura maizumenus iha Setembru 2020, iha oras tuku
21:00 kalan, arguidu tuku dala rua iha ofendida nia kabaas parte loos no tuku dala iha
ofendida nia kabun. Antes ne’e, arguidu ho ofendida diskute malu kona-ba bainhira
ofendida ba tiha Dili arguidu lori nia amante (selingkuh) ba sira nia uma.

Iha loron ne’ebé la apura maizumenus tha Novembru 2020, iha oras tuku 16:00
lokraik, arguidu silu ofendida nia liman rua ba kotuk, foti hudi ramu ida baku ba iha
ofendida nia kabaas parte loos rezulta ofendida monu tun ba rai to’o lakon konseinsia,
nune’e arguidu foti bee rega ba iha ofendida nia leten. Antes ankontesementu ne’e
sira diskute malu kona-ba arguidu nia amante (selingkuh).

Iha fulan Dezembru 2020, iha oras tuku 21:00 kalan, arguidu tuku dala rua iha
ofendida nia kotuk laran, silu ofendida nia liman rua ba kotuk no dehan ba ofendida
katak “6 mangame hau sei oho tiha 6!.”

Iha fulan Janeiru 2021, iha oras tuku 21:00 kalan, arguidu rasta ofendia nia faru no
tuku dala tolu iha ofendida nia kotuk laran, rasta ofendida monu ba rai rezulta
ofendida nia ain tuur fai ba rai kauza moras. Antes ne’e, arguidu ho ofendida diskute
malu tanba ofendida trata arguidu nia amante.



Prokuradér akuza arguidu kontra artigu 154 KP kona-ba maus-tratus ba kénjuje ho
moldura pendl tinan 2 to’o tinan 6 konjuga ho artigu 2, 3 (a) no 35 (a) no 36 LKVD.

Produsaun ba prova sira

Iha prosesu julgamentu, arguidu deklara katak faktu ne’ebé loos mak akontese iha
fulan Novembru 2020, ofendida ho arguidu diskute malu kona-ba arguidu nia amante
(selingkuh) ne’e mak arguidu hirus lori hudi ramun ida baku iha ofendida nia kabaas.
Entretantu faktu sira seluk laloos, arguidu mos deklara katak razaun arguidu hakarak
atu hola fali feto seluk tanba ofendida atu ba ona Australia.

Iha julgamentu ne’e tribunal labele rona deklarasaun ofendida nian no notifika deit
liuhosi meiu edit4l tanba ofendida ba serbisu tiha ona iha Australia).

Alegasaun final

Prokuradér haktuir katak mezmu iha julgamentu arguidu koko atu nega faktu balun
no mezmu ofendida ba serbisu ona ih arai liur no julgamentu sein prezensa ofendida
nian, maibé bazeia ba deklarasaun ofendida nian iha Prokurador nia fatin, nune’e
prokurador konsidera katak krime ne’e akontese duni. Prokurador konsidera katak
arguidu nia aktu ne’e priense krime maus-tratus ba konjuje ne’ebé akuza ba arguidu.
Tanba ne’e husu ba tribunal atu kondena arguidu ho pena prizaun tinan rua suspende
ba tinan rua.

Entretantu, defeza haktuir katak arguidu deklara deit faktu ne’ebé arguidu komete
hasoru ofendida iha fulan Novembru 2020, no seluk ne’e sira diskute malu de’it no la
halo agresaun ruma hasoru ofendida. Tanba ne’e husu ba tribunal f6 pena ne’ebé
adekuadu ba arguidu.

Desizaun

Depoisde avalia faktu hotu, mezmu arguidu deklara de’it katak akontesementu iha
fulan Novembru 2020 ne’e mak loos, maibé depoisde tribunal konfirma ho autus no
bazeia mos ba deklarasaun ofendida nian iha prokuradér nia fatin no bazeia mos ba
fotografia no ralatériu médiku, tribunal konklui no konsidera arguidu nia aktu ne’e
priense krime maus-tratus ba konjuje.

Bazeia ba faktu provadu sira ne’e no tetu mds ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena prizaun

tinan rua suspende ba tinan rua.

4. Krime maus-tratus ba menor

Nu. Prosesu :0010/22. LALPL

Kompozisaun Tribunal : Koletivu

Juisa : Dra. Dra. Maria Solana da C. Fernandes,
Dra. Sribuana da Costa no Dra. Maria Modesta d. A.
Viera

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Absolve



Tha 09 Juiu 2025, Tribundl Judisidl Primeira Instansia Baukau, prezide leitura
akordaun ba krime maus-tratus ba menor ne’ebé envolve arguidu DC (edital) tanba
ofisial justisa sira buka maibé la hetan no lahatene arguidu ho ofendidu ninia hela
fatin hasoru nia oan (edital), iha Munisipiu Lautein.

Akuzasaun Prokurador

Prokuradér akuza katak itha 17 Marsu 2022, iha oras tuku 08:30 dadeer, arguidu uza
fiu karegador telefone nian hodi baku dala tolu iha ofendidu nia ain kabun parte
karuk, baku dala rua iha ain kabun parte loos no baku dala rua iha kotuk laran. Tanba
de’it ofendidu la ba eskola.

Prokuradér akuza arguidu kontra artigu 155 KP kona-ba maus-tratus ba menor ho
moldura pendl tinan 2 to’o tinan 6 no konjuga ho artigu 2 (a), 3 (b), 35(c) no 36
LKVD.

Produsaun ba prova sira

Iha prosesu julgamentu, tribundl labele rona deklarasaun arguidu ho ofendidu nian,
tanba atraves hosi notifiksaun edital tanba ofisidl justisa sira buka maibé la hetan no
lahatene arguidu ho ofendidu ninia hela fatin.

Testemufia MN nu’udar arguidu nia rian rasik mos hili direitu nonook no lakohi
ko’alia kona-ba prosesu ne’e, tanba iha relasaun besik ho arguidu.

Alegasaun final

Prokuradér haktuir katak mezmu arguidu no ofendidu la marka prezensa hotu inklui
testemunia moés hili direitu nonook, maibé bazeia ba deklarasaun sira iha autus katak
iha indisiu forte mak prokuradér akuza arguidu, tanba ne’e husu ba tribunal atu
kondena aguidu ho pena prizaun tinan tolu suspende ba tinan tolu.

Entretantu, defeza haktuir katak bazeia ba prova sira iha autus husu ba tribunal fo6
pena ne’ebé adekuadu ba arguidu.

Desizaun
Depoisde avalia faktu hotu, tribunal la prova faktu ruma iha audénsia julgamentu ho

ida ne’e tribundl konklui prosesu ne’e hodi absolve arguidu hosi prosesu ne’e.

5. Krime ofensa ba integridade fizika simples no arma brankas

Nu. Prosesu :0001/22. LASIC

Kompozisaun Tribunal : Koletivu

Juisa : Dra. Maria Modesta d. A. Viera, Dra. Maria Solana da
C. Fernandes no Dra. Sribuana da Costa

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Pena prizaun tinan 3 suspende ba tinan 3 fulan 6

ITha 10 Juiiu 2025, Tribunal Judisidl Primeira Instdnsia Baukau, prezide leitura
akordaun ba krime ofensa ba integridade fizika simples no arma brankas ne’ebé
envolve arguidu Norberto Dias Marques hasoru Anastacio do Santos no Estadu
RDTL, iha Suku Fuiluro, Posto Administrativu Lospalos, Munisipiu Lautein.



Akuzasaun Prokurador

Prokurador akuza katak, tha 31 Dezembru 2022, itha oras tuku 05:00 dadeer, ofendidu
ho nia maluk hamutuk na’in tolu ho motorizada fila hosi Fuiluro, no bainhira to’o iha
area bee moris motorizada mina maran. Arguidu la’o liu metru 50 hanesan ne’e
arguidu hakilar ba ofendidu ho nia maluk sira dehan “ajuda lai nune’e ofendidu hatan
ajuda saida maun?,” ofendidu seidauk hatan derepente arguidu uza tudik sona dala ida
iha ofendidu nia kabaas rezulta ofendidu monu ba rai. Arguidu nia aktu ne’e rezulta
ofendidu baixa semana rua iha Sentru Satde Lospalos no arguidu nia kanek ne’e suku
pontu 24.

Prokurador akuza arguidu komete krime konkursu kontra artigu 145 KP kona-ba
ofensa ba integridade fizika simples ho nia moldura penal to’o tinan 3 ka multa no
artigu 2(na.1(b), nt. 2(f)) no artigu 20(nt.1) ho moldura penal tinan 3 to’o tinan 6
hosi Lei Nu. 5/2017 kona-ba Arte Marsiais, Rituais, Armas Brankas, Rama Ambon
hosi Kinta alterasaun Koédigu Penal.

Produsaun ba prova sira

Iha prosesu julgamentu, arguidu deklara katak momentu fila hosi festa mak arguidu
ho nia maluk na’in tolu sae hamutuk motor ida no para motor sira kaer liman tiha.
Depois liu titha minutu 30 hanesan ne’e ofendidu ho maluk sira fila foti besi kanu no
tudik. Ofendidu nia maluk ida uza besi kanu baku arguidu hosi kotuk, no ofendidu
kaer tudik hafoin tuku arguidu no tudik mos monu sai hosi liman, nune’e arguidu foti
tudik refere hodi sona ofendidu nia kabaas.

Iha parte seluk, ofendidu deklara katak momentu loron boot buka familia atu
komprementa mak iha dalan motor mina maran maizumenus metru 50 hanesan ne’e.
Tanba ne’e, arguidu hakilar dehan ajuda lai, nune’e ofendidu hatan katak “atu ajuda
saida?.” Maibé ofendidu seidauk hatan hotu, arguidu lori tudik sona kedas iha
ofendidu nia kabaas parte karuk ofendidu hakilar arguidu la’o sees tiha. Arguidu nia
aktu ne’e rezulta ofendidu baixa semana rua iha Sentru Satde Lospalos no suku pontu
24.

Prokuradér husu ba tribundl atu presindi testemufia ninia depoimentu, tanba arguidu
konfesa faktu hotu iha akuzasau, nune’e faktu sufisiente ona. Alende ne’e defeza laiha
opozisaun, nune’e tribunal presinde testemuiia ninia depoimentu.

Alegasaun final

Prokurador haktuir katak konsidera akuzasaun prokurador nian provadu tanba arguidu
deklara katak lori tudik sona ofendidu no konfirma moés hosi ofendidu. Arguidu nia
aktu ne’e priense elementu hosi krime iha konkursu ne’ebé akuza ba arguidu, nune’e
prokurador husu ba tribundl atu kondena arguidu ho pena tnika tinan tolu suspende ba
tinan tolu.

Iha parte seluk, defeza husu ba tribunal atu kondena arguidu ho pena ne’ebé
adekuadu, tanba arguidu konfesa aktu ne’ebé mak komete hasoru ofendidu.

Desizaun



Depoisde avalia faktu hotu, tribunal konsidera faktu hotu iha akuzasaun prokurador
nian provadu hotu katak arguidu komete krime iha konkursu ofensa ba integridade
fizika simples no arma brankas.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu kolabora ho tribunal hodi konfesa faktu hotu, nune’e tribunal konklui prosesu
ne’e no kondena arguidu ba krime ofensa ba integridade fizika simples ho pena
prizaun tinan 1.

Entretantu ba krime arma brankas tribunal kondena arguidu ho pena prizaun tinan tolu

no tribundl halo komulasaun juridiku hodi kondena arguidu ho pena unika tinan tolu
prizaun suspende ba tinan tolu fulan neen.

6. Krime danu simples no furtu simples

Nu. Prosesu :0042/23. LASIC

Kompozisaun Tribunal : Singulér

Juisa : Dra. Sribuana da Costa

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Pena prizaun tinan 1 suspende ba tinan 1

Tha 10 Juiiu 2025, Tribunal Judisidl Primeira Instdnsia Baukau, prezide leitura
sentensa ba krime danu simples no furtu simples ne’ebé envolve arguida Maria
Amaral hasoru ofendida Juvita Fernandes, iha Munisipiu Lautein.

Akuzasaun Prokurador

Prokuradér akuza katak iha 17 Agostu 2023, iha oras tuku 12:00 meiudia, arguida
tama ba ofendida nia uma ho maneira sobu odamatan hafoin foti ofendida nia sasan
sira tha uma laran hanesan jelera, meja, kama, armari, sana, stavol, tasu listrik,
kadeira masa, katana 1, jerigen, basia, sumasu, sepatu, bidon masa, fugaun no rice
cooker. Arguida nia aktu ne’e hamosu prezuiju ba ofendida ho valor osan hamutuk
US$942.50.

Prokuradér akuza arguida kontra artigu 258 KP kona-ba danu simples ho moldura
penal to’o tinan 3 ka multa no artigu 251 KP kona-ba furtu simples ho moldura penal
to’o tinan 3 ka multa.

Produsaun ba prova sira

Iha prosesu julgamentu, arguida deklara katak ofendida mak hola tan arguida nia la’en
bainhira arguida nia la’en iha prizaun informa ba arguida katak ba foti tiha sasan iha
ofendida ho arguida nia la’en nia uma. Tanba sasan refere arguidu mak hola, nune’e
ofendida ho kareta ba foti tiha sasan sira hanesan armari, kama, meja, kadeira masa no
jelera restu seluk arguida la foti. Bainhira arguida ba uma odamatan taka de’it ho
triplek, ema la iha ne’eba, nune’e mak arguida tama ba laran foti sasan refere.

Iha parte seluk, ofendida deklara katak sira na'in rua Sr. Aleixo forma familia mak
sosa sasan refere no ofendida la hatene Sr. Aleixo ne’e arguida nia la’en. Bainhira
ofendida ba halimar tiha iha ninia familia sira mak arguida tula sai ofendida nia sasan
uma laran to’o mamuk.



Testemufia MBK nu’udar vizifiu depoimenta katak momentu ne’eba ho testemuiia nia
la’en ba haree sira nia rai, ne’ebé arguida nia la’en mak faan ba testémuna. Arguida
husu ajuda tula hela ninia sasan, nune’e iha momentu ne’eba testemuna tuur de’it iha
kareta laran la tun, maibé testemufia haree katak sasan ne’ebé arguida foti mak armari,
kama, meja, kadeira masa no jelera seluk testemufia la haree.

Testemufia NDM nu’udar ofendida nia kufiadu depoimentu katak haree kareta para
iha ofendida nia uma oin tula sasan maib¢ testemuiia la hatene arguida ka ofendida
mak tula sasan.

Alegasaun final

Prokuradoér haktuir katak mezmu iha julgamentu arguida dehan foti armari, kama,
meja, kadeira masa no jelera seluk la foti, maibé ofendida konfirma katak arguida foti
sasan hotu ho maneira sobu odamatan no reforsa mos hosi testemufia nia deklarasaun.
Arguida nia aktu ne’e priense krime iha konkursu ne’ebé akuza ba arguida. Tanba
ne’e husu ba tribundl atu kondena arguida ho pena unika tinan rua prizaun suspende
ba tinan rua.

Entretantu, defeza haktuir katak arguida foti sasan ne’e tanba nia la’en mak haruka
katak sasan refere nia la’en nian. Tanba ne’e husu ba tribunal f6 pena ne’ebé
adekuadu ba arguida.

Desizaun
Depoisde avalia faktu hotu, tribunal prova katak faktu iha akuzasaun prokuradoér nian
provadu hotu.

Bazeia ba faktu provadu sira ne’e no tetu moés ho sirkunstansia hotu-hotu ne’ebé haleu
krime ne’e, tribundl konklui prosesu ne’e no kondena arguida ba krime danu simples
ho pena prizaun fulan neen no ba krime furtu simples tribunal kondena arguida ho
pena prizaun fulan neen. Hosi pena diferente rua ne’e tribundl halo komulasaun
juridiku hodi kondena arguidu ho pena Unika tinan ida suspende ba tinan ida.

7. Krime maus-tratus ba menor

Nu. Prosesu : 0056/20. LASIC

Kompozisaun Tribunal : Koletivu

Juisa : Dra. Maria Solana da C. Fernandes, Dra. Sribuana da
Costa no Dra. Maria Modesta d. A. Viera

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Pena prizaun tinan 2 suspende ba tinan 2

Tha 11 Jufiu 2025, Tribunal Judisidl Primeira Instansia Baukau, prezide leitura
akordaun ba krime maus-tratus ba menor ne’ebé envolve arguida JF hasoru nia oan
haki’ak, tha Munisipiu Lautein.

Akuzasaun Prokuradoér



Prokuradér akuza katak iha 27 Jufiu 2020, iha oras tuku 16:00 lokraik, arguidu uza ai-
boot baku dala haat iha ofendida nia isin, rezulta ofendida halai sai hosi uma ba toba
iha ponte okos. Arguida nu’udar ofendida nia tian no arguida sempre halo agresaun
hasoru ofendida.

Prokuradér akuza arguida kontra artigu 155 Nu.l(a) KP kona-ba maus-tratus ba
menor ho moldura penél tinan 2 to’o tinan 6 konjuga ho artigu 2, 3 (c), 35(a) no 36
LKVD.

Produsaun ba prova sira

Iha prosesu julgamentu, arguida deklara katak fila hosi to’os haree ofendida ho alin
sira la itha hotu itha uma. Arguida ba haree manu no manu tolun lakon hotu no arguida
buka ofendida ba hetan iha uma kotuk, nune’e arguida foti ai-sanak baku dala ida iha
ofendida nia kotuk laran la’os baku dala barak. Arguida deklara katak arrepende ninia
hahalok no foin primeiravés mai hatan iha tribunal.

Alende ne’e, ofendida deklara katak iha uma manu tolu lakon ne’e mak arguida hirus
foti ai-baku dala ida iha ofendida nia kotuk laran. Arguida klarifika katak depoisde
akontesementu ne’e, ofendida ba hela iha Uma-mahon la’os ba toba iha ponte okos,
fila hosi Uma-mahon nafatin hela ho arguida. Maibé arguida rekofiese katak antes
akontesementu ne’e kuandu halo sala ruma arguida sempre siak no baku.

Testemuna SF nu’udar arguida nia alin rasik hili direitu nonook tanba iha relasaun
besik ho arguida. Nune’e mods testemuiia MX nu’udar arguida ninia kufiada hili
direitu nonook tanba iha relasaun besik ho arguida.

Alegasaun final

Prokuradér haktuir katak arguida baku dala ida deit iha ofendida nia kotuk laran,
ofendida mos konfirma katak baku dala ida maibé antes arguida mos baku ofendida
no haree ba autus iha prosesu katak arguida nia aktu priense krime ne’ebé akuza ba
arguida. Tanba ne’e husu ba tribunal atu kondena arguida ho pena minimu hosi krime
ne’e no suspende ninia ezekusaun ba periodu hanesan.

Entretantu, defeza haktuir katak arguida deklara de’it faktu ne’ebé nia komete katak
baku dala ida de’it no konfirma mos hosi ofendida, tanba ne’e husu ba tribunal fo
pena adekuadu ba arguida.

Desizaun

Depoisde avalia faktu hotu, tribundl prova katak iha akontesementu ne’e arguida baku
dala ida iha ofendida nia kotuk laran no konfirma mds hosi ofendida. Tribunal mos
konsidera no fiar liu ba ofendida nia deklarasaun katak antes ne’e mos arguida sempre
halo agresaun hasoru ofendida. Faktu ne’ebé la provadu mak ofendida la’os toba iha
ponte okos maibé toba iha Uma-mahon.

Bazeia ba faktu provadu sira ne’e no tetu mos ho sirkunstansia atenuante sira hanesan,
arrepende nia hahalok no foin primeiravés mai hatan iha tribunal, nune’e tribunal
konklui prosesu ne’e no kondena arguida ho pena prizaun tinan rua suspende ba tinan
rua.

8. Krime danu simples no arma brankas



Nu. Prosesu :0010/20. LALMAR

Kompozisaun Tribunal : Koletivu

Juisa : Dra. Maria Solana da C. Fernandes, Dra. Sribuana da
Costa no Dra. Maria Modesta d. A. Viera

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Pena prizaun tinan 3 suspende ba tinan 3

ITha 11 Jufu 2025, Tribunal Judisial Primeira Instansia Baukau, prezide leitura
akordaun ba krime danu simples no arma brankas ne’ebé envolve arguidu Tertoliano
Sarmento, Agapito Fernandes Guterres, Mario Teles, Inosencio da Costa hasoru
Virisimo Soares, itha Aldeia Tirilolo, Suku Tirilolo, Postu Administrativu Iliomar,
Munisipiu Lautein.

Akuzasaun Prokurador

Prokuradodr akuza katak iha 31 Jullu 2020, iha oras tuku 09:40 dadeer, ofendidu nia
oan Aurelio Soares han hela iha uma no haree arguidu Tertoliano, Mario no Inosencio
kondus motorizada ba para iha arguidu Agapito nia uma. Hafoin sira ho
motorizadatolu ba kedas ofendidu nia to’os iha &reia Borubay. Bainhira to’o iha
ofendidu nia to’os, arguidu sira uza katana hodi taa troka malu ofendidu nia lutu
hafoin arguidu sira uza iskeru hodi sunu ofendidu nia lutu. Aktu hirak ne’e kauza
ofendidu nia lutu hetan estraga hotu no motuk. Lutu ne’ebé arguidu sira sunu estraga
ne’e ho medida 133 metru no hamosu prejuizu ba ofendidu ho valor osan hamutuk
US$500.00. Kazu ne’e akontese tanba ofendidu halo lutu haleu arguidu sira nia
plantasaun.

Prokurador akuza arguidu sira komete krime konkursu rua kontra artigu 258 KP kona-
ba danu simples ho nia moldura penal to’o tinan 3 ka multa no artigu 2(nt.1(b), nu.
2(f)) no artigu 20(nu.1) ho moldura penal tinan 3 to’o tinan 6 hosi Lei Nu. 5/2017
kona-ba Arte Marsiais, Rituais, Armas Brankas, Rama Ambon hosi Kinta alterasaun
Kodigu Penal.

Produsaun ba prova sira

Iha prosesu julgamentu, arguidu Tertoliano Sarmento deklara katak faktu sira iha
akuzasaun ne’e loos hotu. Maibé arguidu esklarese katak arguidu sira ba ho liman
mamuk no to’o iha fatin mak haree alin ida sae nuu besik fatin refere nune’e arguidu
husu nia katana hodi sobu lutu refere, tanba ofendidu halo lutu haleu sira nia rai.

Arguidu Agapito Fernandes Guterres deklara katak faktu iha akuzasaun ne’e loos hotu
no Arguidu Mario Teles deklara katak faktu iha akuzasaun ne’e loos hotu. Nia hatutan
no justifika katak razaun sobu lutu ne’e tanba ofendidu okupa sira nia rai.

Arguidu Inosencio da Costa deklara katak faktu sira akuzasaun ne’e loos hotu tanba
ofendidu halo lutu haleu sira nia rai.

Prokuradér husu ba tribundl atu presindi testemuifia ninia deklarasaun tanba arguidu
sira konfesa faktu hotu iha akuzasaun, nune’e faktu sufisiente ona. Alende ne’e,
defeza laiha opozisaun, nune’e bazeia ba pedidu prokuradér nian tribunal presindi
depoimentu testemuiia nian.



Alegasaun final

Prokuradér haktuir katak arguidu sira konfesa faktu sira hanesan sobu lutu ho katana,
arguidu sira transforma katana nia funsaun ba krime, nune’e konsidera arguidu sira
provadu komete krime ne’ebé akuza ba arguidu sira. Tanba ne’e husu ba tribundl atu
kondena arguidu sira ho pena Unika tinan tolu suspende ba tinan tolu.

Entretantu, defeza haktuir katak arguidu sira konfesa integralmente ba faktu sira iha
akuzasaun foin primeravés mai hatan iha tribunal. Tanba ne’e husu ba tribunal {6
pena ne’ebé adekuadu ba arguidu sira.

Desizaun

Depoisde avalia faktu hotu, tribunal prova katak arguidu sira ko-autoria ba krime
danu simples no arma brankas, uza katana troka malu hodi estraga ofendidu nia lutu
ne’ebé halo haleu toos.

Bazeia ba faktu provadu sira ne’e no tetu moés ho sirkunstansia atenuante sira hanesan,
arguidu sira konfesa faktu, arrepende sira nia hahalok no foin primeiravés mai hatan
itha tribunal, nune’e tribunal konklui prosesu ne’e no kondena kada arguidu ho pena
prizaun tinan tolu ba krime arma brankas. Entretantu ba krime danu simples tribunal
kondena kada arguidu ho pena prizaun tinan ida. Hafoin tribunél halo komulasaun
juridiku hodi kondena arguidu sira ho pena tniku tinan tolu suspende ba tinan tolu.

9. Krime ofensa ba integridade fizika simples ho natureza VD

Nu. Prosesu : 0006/24. BCPVN
Kompozisaun Tribunal : Singular

Juisa : Dra. Albertina da Conceicao
Prokurador : Dr. Julio da Silva Correia
Defeza : Dr. Anténio Fernandes
Desizaun : Pena admoestasaun

ITha 11 Junfu 2025, Tribunal Judisial Primeira Instdnsia Baukau, prezide leitura
sentensa ba krime ofensa ba integridade fizika simples ho natureza VD ne’ebé
envolve arguida CdVC hasoru nia inan, iha Munisipiu Baukau.

Akuzasaun Prokuradoér

Prokuradér akuza katak iha 31 Marsu 2024, iha oras tuku 23:00 kalan, arguida foti
fatuk tuda dala ida iha ofendida nia sorin parte loos rezulta moras no bubu. Antes ne’e
arguida ho ofendida diskute malu kona-ba arguida nia osan ne’ebé lakon.

Prokuradér akuza arguida kontra artigu 145 KP kona-ba ofensa ba integridade fizika
simples ho moldura pendl to’o tinan 3 ka multa no konjuga ho artigu 2, 3 (c), 35(b) no
36 LKVD.

Produsaun ba prova sira

Tha prosesu julgamentu, arguida deklara katak faktu iha akuzasaun ne’e laloos, tanba
momentu ne’e arguida gravida fulan sia besik atu partus mak nia osan lakon.
Arguida deskonfia arguida nia oan feto boot mak foti tanba ofendida haruka arguida
nia oan la’o ses tiha, nune’e mak arguida nervoza hodi foti fatuk tuda ba kalen leten
mak ofendida hakilar dehan tuda kona fali ofendida. Maibé depoisde akontesementu



ne’e, iha loron tuir mai familia (tiu sira) rezolve kedas problema ne’e no di’ak malu
kedas. Arguida mos hatutan katak nia foin primeiravés mai hatan iha tribunal.

Alegasaun final

Prokurador haktuir katak mezmu iha julgamentu arguida koko atu nega faktu iha
akuzasaun, maibé arguida deklara katak depoisde akontesementu ne’e sira rezolve ona
problema ne’e. Signifika katak arguida komete duni aktu ne’e hasoru ofendida ne’ebé
nu’udar ninia inan. Tanba ne’e mezmu sira di’ak malu ona maibé atu prevene arguida
repete hikas ninia aktu ne’e iha futuru, husu ba tribunal atu kondena arguida ho pena
prizaun fulan ida suspende ba tinan ida.

Entretantu, defeza haktuir katak bazeia ba produsaun prova arguida konfesa, di’ak
malu ona no foin primeiravés mai hatan iha tribunal, nune’e husu ba tribunal atu {6
pena ne’ebé justu ba arguida.

Desizaun
Depoisde avalia faktu hotu, tribunal prova katak faktu iha akuzasaun prokuradér nian
provadu hotu.

Bazeia ba faktu provadu sira ne’e no tetu moés ho sirkunstansia atenuante sira hanesan
arguida konfesa faktu hotu, di’ak malu ona no foin primeiravés mai hatan iha tribunal,

nune’e tribunal konklui prosesu ne’e kondena arguidu ho pena admoestasaun.

10. Krime abuzu seksual ba menor

Nu. Prosesu : 0027/23. BCSIC

Kompozisaun Tribunal : Koletivu

Juisa : Dra. Albertina da Concicao das Neves, Dra. Maria
Solana da C. Fernandes no Dra. Sribuana da Costa

Prokurador : Dr. Bartolomeu de Araujo

Defeza : Dr. Antoénio Fernandes

Desizaun : Pena prizaun tinan 10

Tha 17 Juiu 2025, Tribundl Judisidl Primeira Instansia Baukau, prezide leitura
akordaun ba krime abuzu seksudl ba mendér ne’ebé envolve aetrguidu JF hasoru
ofendida ho idade tinan 14, itha Munisipiu Baukau.

Akuzasaun Prokurador

Prokuradér akuza katak iha 05 Jufiu 2023, iha oras tuku 09:00 dadeer, arguidu ho
ofendida la’o hamutuk ba iha foho ida no arguidu rein ofendida, susu ofendida nia
kakorok, hakuak no husu ba ofendida “hadomi hau ka lae?”, ofendida hamnasa de’it.
Hafoin ida-ne’e arguidu fihir ofendida nia matan no hatoba tun ofendida, arguidu
hasai nia roupa no hasai més ofendida nia roupa hodi halo relasaun seksual ho
ofendida. Arguidu nia aktu (relasaun seksual) ne’e rezulta ofendida sente moras no
raan iha ofendida ninia orgaun seksual.

Iha 11 Juiu 2023, iha oras tuku 15:00 lokraik, arguidu ho ofendida hasoru malu no
halo tan relasaun seksual, nune’e ofendida nia familia buka tuir ofendida no hetan
ofendida no ofendida informa ba ninia familia kona-ba akontesementu ne’e, nune’e
ofendida ninia familia ba hato’o keixa iha Polisia Baukau.



Arguidu mos antes ne’e komete ona krime ho natureza hanesan no hetan ona
kondenasaun tinan neen iha prizaun.

Prokurador akuza arguidu komete krime konkursu kontra artigu 177 (1) KP kona-ba
abuzu seksual ba men6r ho moldura penal tinan 5 to’o tinan 20.

Produsaun ba prova sira
Iha prosesu julgamentu, arguidu konfesa faktu hotu iha akuzasaun no deklara katak
iha relasaun namora no arrepende ninia hahalok.

Entretantu, ofendida konfirma faktu hotu iha akuzasaun no deklara katak kufiese malu
ho arguidu liuhosi midia sosial no sira hasoru malu foin dala rua.

Alegasaun final

Prokurador haktuir katak arguidu provadu komete krime konkursu abuzu seksual rua
hasoru ofendida, no bazeia ba arguidu nia konfisaun no ofendida nia konfirmasaun ba
akuzasaun. Nune’e husu ba tribundl atu kondena arguidu ba kada krime ho pena
prizaun tinan hitu no halo komulasaun juridiku hodi kondena arguidu ho pena uniku
tinan sanulu prizaun.

Entretantu, defeza haktuir katak bazeia ba produsaun prova arguidu konfesa no
deklara katak iha relasaun namora ho ofendida, tanba ne’e husu ba tribunal atu fo
pena ne’ebé justu ba arguidu.

Desizaun

Depoisde avalia faktu sira hotu tribundl prova katak arguidu komete krime konkursu
abuzu seksual ba mendr rua bazeia ba akuzasaun prokurador nian no konfisaun hosi
arguidu. Prova mos katak arguidu dadauk ne’e iha hela prizaun ba kazu ho tipu krime
hanesan no tribunal kondena ona arguidu ho pena prizaun tinan neen.

Bazeia ba faktu provadu sira ne’e no tetu mos ho sirkunstansia atenuante sira hanesan
arguidu konfesa no bazeia moés ba sirkunstansia agravante sira hanesan arguidu antes
ne’e iha ona antesedente krimal, la hatudu ninia arrependementu, nune’e tribunal
konklui prosesu ne’e no kondena arguidu ba kada krime ho pena prizaun tinan hitu.
Tribundal halo komulasaun juridiku hodi kondena arguidu ho pena tnika tinan sanulu
prizaun.

11. Krime omisidiu neglijente no kondusaun sein karta

Nu. Prosesu : 0089/24. BCSTR

Kompozisaun Tribunal : Singular

Juisa : Dra. Maria Modesta d. A. Viera
Prokurador : Dr. Ambrosio Rangel Freitas

Defeza : Dra. Agostinha de Oliveira

Desizaun : Pena prizaun tinan 2 suspende ba tinan 3

Tha 17 Juiu 2025, Tribundl Judisidl Primeira Instansia Baukau, prezide leitura
sentensa ba krime omisidiu neglijente no kondusaun sein karta ne’ebé envolve
arguidu Ricardo Quenedy Quarezma Cabral hasoru Juliana Ximenes no kontra Estadu
RDTL, iha Suku Baguia, Postu Administrativu Kelikai, Munisipiu Baukau.



Akuzasaun Prokurador

Prokurador akuza katak iha 20 Jullu 2024, iha oras tuku 11:46 dadeer, arguidu kondus
motorizada ho Xapa Matrikula M.1126 Tls, hosi diresaun Kelikai atu ba Baukau ho
velosidade liu 60 KM. Tha dalan bainhira arguidu atu ultra pasa kareta fuzu hodi foti
dalan parte loos nian, soke kedas vitima rezulta vitima monu no mate iha fatin
akontesementu. Hafoin vitima monu arguidu kontinua halai hosi fatin akontesementu
tanba ta’uk ema atu baku arguidu.

Iha serimonia funebre vitima/ofendida nian arguidu ho ninia familia ajuda ona osan
ho montante US$1,500.00, karau ida, kuda ida no lilin kaixa no bainhira halo tuir
vitima nia kultura/hakoi sumasu iha uma lisan arguidu ajuda tan osan ho montante
US$50.00.

Prokurador akuza arguidu komete krime iha konkursu kontra artigu 140 (2) KP kona-
ba omisidiu neglijente ho nia moldura penal to’o tinan 4 ka multa no artigu 207 KP
kona-ba kondusaun sem karta ho nia moldura penal to’o tinan 2 ka multa.

Produsaun ba prova sira

Iha prosesu julgamentu, arguidu deklara katak faktu itha akuzasaun ne’e loos hotu,
arguidu ajuda ona vitima nia serimonia funebre ho osan US$1,500.00, karau ida, kuda
ida no lilin kaixa ida. Arguidu moés deklara katak bainhira halo tuir vitima nia kultura
hakoi sumasu iha uma lisan, arguidu ajuda tan osan US$50.00. Arguidu di’ak malu
ona ho vitima nia familia, arrepende nia hahalok no foin primeiravés mai hatan iha
tribunal.

Testemuna Elezita Dos Reis nu’udar vitima nia oan depoimenta katak la iha
kufiesementu kona-ba faktu sira maibé depoisde akontesementu arguidu ho familia
ajuda ona sira ba vitima nia serimonia funebre hanesan osan US$1,500.00, karau ida,
kuda ida no lilin kaixa ida, bainhira halo tuir vitima nia kultura hakoi sumasu iha uma
lisan arguidu ajuda tan osan US$50.00.

Alegasaun final

Prokurador haktuir katak arguidu provadu komete krime konkursu tanba arguidu
seidauk iha karta kondusaun signifika seidauk hatene regra uza motorizada, la
kuidadu no la kontrola motor ninia KM no oinsa atu ultra pasa kareta. Ho arguidu nia
aktu ne’e rezulta vitima mate iha fatin akontesementu.

Tanba ne’e husu ba tribunal atu kondena arguidu ho pena Unika tinan rua suspende ba
tinan tolu no husu mos arguidu hatudu dokumentu komprovativu motor nian iha prazu
fulan ida nia laran. Sekarik liu ida ne’e la aprezenta dokumentu refere arguidu nia
motorizada sei afavor ba estadu.

Entretantu, defeza haktuir katak haree ba produsaun ba prova iha audénsia
julgamentu, arguidu konfesa no arrepende nia hahalok. Arguidu deklara katak foin
primeiravés mai hatan iha tribunal no arguidu ajuda ona vitima ninia serimonia
funebre, nune’e husu ba tribundl atu f6 pena ne’ebé kmaaan ba arguidu.

Desizaun
Depoisde avalia faktu sira hotu ne’ebé produs durante julgamentu tribunal konsidera
faktu hotu iha akuzasaun prokuradér nian provadu hotu bazeia ba konfisaun arguidu



nian no testemufia nia depoimentu katak arguidu ajuda ona vitima nia serimonia
funebre.

Bazeia ba faktu provadu sira ne’e no tetu mds ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena prizaun
tinan rua ba krime omisidiu neglijente no pena prizaun tinan ida ba krime kondusaun
sein karta. Hafoin tribundl halo komulasaun juridiku hodi kondena arguidu ho pena
prizaun tinan rua suspende ba tinan tolu.

12. Krime maus-tratus ba menor

Nu. Prosesu :0004/22. LALAT

Kompozisaun Tribunal : Koletivu

Juisa : Dra. Maria Solana da C. Fernandes, Dra. Sribuana da
Costa no Dra. Maria Modesta d. A. Viera

Prokurador : Dr. Ambrosio Rangel Freitas

Defeza : Dr. Albino de Jesus Perreira

Desizaun : Pena prizaun tinan 3 suspende ba tinan 3

ITha 23 Junu 2025, Tribunal Judisial Primeira Instansia Baukau, prezide leitura
akordaun ba krime maus-tratus ba mendr ne’ebé envolve arguida EdQ (avo feto)
hasoru nia bei-oan feto, tha Munisipiu Lautein.

Akuzasaun Prokurador
Prokuradér akuza katak, maizumenu iha tinan 2020, arguida uza ai-rotan baku dala
rua iha ofendida nia kotuk laran, tanba deit ofendida la fase bikan.

Tha 15 Marsu 2022, arguida foti jerigen tuda ofendida maibé la kona nune’e aguida
foti fali au naruk tuda dala ida kona iha ofendida nia ulun no baku dala rua iha
ofendida nia kotuk laran, tanba de’it ofendida la fase nia alin nia roupa.

Prokuradér akuza arguida kontra artigu 155 KP kona-ba maus-tratus ba menor ho
moldura penal tinan 2 to’o tinan 6 no konjuga ho artigu 2, 3, 35(a) no 36 LKVD.

Produsaun ba prova sira

Iha prosesu julgamentu, arguida deklara katak faktu sira iha akuzasaun ne’e loos hotu,
depoisde akontese ofendida nafatin hela ho arguida no to’o agora arguida la baku ona
ofendida. Arguida foin primeiravés mai hatan iha tribunal serbisu nu’udar agrikultér
no laiha rendimentu ne’ebé fixu.

Prokuradér husu ba tribunal atu presindi ofendida ninia deklarasaun, tanba arguida
konfesa faktu hotu iha akuzasaun, nune’e faktu sifisiente ona no defeza laiha
opizisaun. Bazeia ba pedidu prokurador nian tribunal presindi tiha ofendida ninia
deklarasaun.

Alegasaun final

Prokuradér haktuir katak faktu sira ne’ebé akuza ba arguida ne’e provadu hotu bazeia
ba konfisaun arguida nian, ofendida nu’udar bei-oan hela ho arguida tuir loloos
arguida mak proteze ofendida hanesan membru familia. Maibé arguida mak halo fali
agresaun hasoru ofendida. Tanba ne’e husu ba tribunal atu kondena arguida ho pena
prizaun tinan rua suspende ba tinan rua.



Alende ne’e, defeza mods konkorda ho alegasaun prokurador nian atu kondena arguidu
ho pena prizaun suspende ninia ezekusaun.

Desizaun

Depoisde avalia faktu hotu, tribunal prova katak faktu iha akuzasaun prokuradoér nian
provadu hotu katak arguida halo tratamentu kruel hasoru ofendida ne’ebé sei menor
nu’udar ofendida ninia bei-oan.

Bazeia ba faktu provadu sira ne’e no tetu moés ho sirkunstansia atenuante sira hanesan
arguida konfesa, arrepende ninia hahalok no foin primeiravés mai hatan iha tribunal,
nune’e tribundl konklui prosesu ne’e no kondena arguidu ho pena prizaun tinan tolu
suspende ba tinan tolu.

13. Krime ofensa ba integridade fizika simples ho natureza VD

N1. Prosesu : 0014/24. BCSIC

Kompozisaun Tribunal : Singular

Juisa : Dra. Maria Solana da C. Fernandes
Prokurador : Dr. Ambrosio Rangel Freitas
Defeza : Dr. Anténio Fernandes

Desizaun : Pena multa US$75.00

Tha 24 Juiiu 2025, Tribunal Judisidl Primeira Instdnsia Baukau, prezide leitura
sentensa ba krime ofensa ba integridade fizika simples ho natureza VD ne’ebé
envolve arguidu AL hasoru nia feen, iha Munisipiu Vikeke.

Akuzasaun Prokurador

Prokuradér akuza katak tha 17 Novembru 2024, iha oras tuku 09:40 dadeer, arguidu
uza kadeira masa baku dala ida iha ofendida nia ulun. Antes ne’e, arguidu ho ofendida
diskute malu kona-ba ofendida atu habai haree karon rua, maibé tanba todan ofendida
husu arguidu atu hiit lisuk hare refere maibé arguidu tolok fali ofendida.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura pendl to’o tinan 3 ka multa no konjuga ho artigu 2, 3 (a), 35(b) no
36 LKVD.

Produsaun ba prova sira

Iha prosesu julgamentu, arguidu konfesa integralmente ba faktu hotu iha akuzasaun
no deklara katak momentu ne’e arguidu lori kareta iha tempu kalan, nune’e dadeer
fila ba uma matan sei dukur hela no ofendida obriga arguidu atu hiit haree mak
arguidu hirus. Mezmu nune’e, arguidu deklara katak arrepende nia hahalok, di’ak
malu ona, foin primeiravés mai hatan iha tribunal no arguidu nu’udar motorista ho
vensimentu kada fulan US$150.00.

Alende ne’e, ofendida kontinua konfirma faktu hotu iha akuzasaun no deklara katak
depoisde akontesementu ofendida ba hela tha Uma-mahon durante loron tolu. Hafoin
arguidu ho familia ba bolu fali ofendida, kontinua di’ak malu to’o agora no la baku
ona ofendida.



Alegasaun final

Prokurador konsidera arguidu provadu komete krime hasoru ofendida bazeia ba
konfisaun arguidu nian, mezmu arguidu ho ofendida di’ak malu ona maibé atu
prevene arguidu la repete hikas ninia aktu ne’e iha futuru, husu ba tribundl atu
kondena arguidu ho pena multa.

Entretantu, defeza husu ba tribundl atu kondena arguidu ho pena ne’ebé justu ho
konsiderasaun katak, arguidu konfesa, arrepende nia hahalok, di’ak malu ona no foin
primeiravés mai hatan iha tribunal.

Desizaun

Depoisde avalia faktu hotu, tribunal prova katak faktu iha akuzasaun prokuradoér nian
provadu hotu bazeia ba konfisaun arguidu nian iha audénsia julgamentu katak arguidu
halo agresaun ne’e hasoru ofendida.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa, arrepende ninia hahalok no foin primeiravés mai hatan iha tribunal,
nune’e tribunal konklui prosesu ne’e no kondena arguidu ho pena multa US$75.00
ne’ebé arguidu sei selu US$1.00 kada loron durante loron 75. Tribunal mos fiksa pena
alternativa durante loron 50 prizaun, bainhira arguidu la kumpri pena multa refere.

14. Krime ofensa ba integridade fizika simples ho natureza VD

Nu. Prosesu :0032/23. BCQLC

Kompozisaun Tribunal : Singular

Juisa : Dra. Albertina da Conci¢ao das Neves
Prokurador : Dr. Bartolomeu de Araujo

Defeza : Dra. Agostinha de Oliveira

Desizaun : Pena prizaun fulan 1 suspende ba tinan 1

Tha 24 Juiu 2025, Tribunal Judisial Primeira Instidnsia Baukau, prezide leitura
sentensa ba krime ofensa ba integridade fizika simples ho natureza VD ne’ebé
envolve arguidu LM hasoru nia feen (edital) lahatene nina hela fatin, itha Munisipiu
Baukau.

Akuzasaun Prokurador

Prokurador akuza katak, tha 04 Setembru 2023, tha oras tuku 12:00 meiudia, ofendida
husu osan ba arguidu atu sosa labarik nia popok, la ko’alia buat ruma arguidu fila
basa kedas dala ida iha ofendida nia ulun. Ho arguidu nia aktu ne’e ofendida ba
hato’o keixa itha Eskuadra Polisia Kelikai.

Prokuradér akuza arguidu kontra artigu 145 KP kona-ba ofensa ba integridade fizika
simples ho nia moldura penal to’o tinan 3 ka multa no konjuga ho artigu 2, 3 (a),
35(b) no 36 LKVD.

Produsaun ba prova sira

Iha prosesu julgamentu, arguidu deklara katak faktu hotu ne’ebé prokurador akuza ba
arguidu ne’e loos hotu. Arguidu deklara tan katak la f6 osan tanba ofendida estraga
hotu osan, depoisde akontese ofendida ba hela iha Uma-mahon no ofendida fila ona
ba nia inan-aman nia uma. Sira iha oan na’in ida agora hela ho arguidu, foin



primeiravés mai hatan iha tribundl, arrepende ninia hahalok, arguidu nu’udar ema
difisiénsia fiziku kada fulan simu osan US$60.00.

Alegasaun final

Prokurador haktuir katak arguidu provadu komete krime ofensa ba integridade fizika
simples ho natureza VD ne’ebé rezulta ofendida sente moras no moe ikus ofendida
diside moris separa ho arguidu. Mezmu sira la moris hamutuk ona, husu ba tribunal
atu kondena arguidu ho pena prizaun fulan ida suspende ba tinan ida.

Alende ne’e, defeza husu ba tribunal atu f6 pena kmaan ba arguidu ho konsiderasaun
katak, arguidu konfesa, arrepende nia hahalok no foin primeiravés mai hatan iha
tribunal.

Desizaun

Depoisde avalia faktu hotu, tribunal prova katak faktu iha akuzasaun prokuradoér nian
provadu hotu, bazeia ba konfisaun arguidu nia iha audénsia julgementu katak arguidu
halo agresaun hasoru ofendida.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa, arrepende ninia hahalok no foin primeiravés mai hatan iha tribunal,
nune’e tribunal konklui prosesu ne’e no kondena arguidu ho pena prizaun fulan ida
suspende ba tinan ida.

15. Krime omisidiu simples no arma brankas

Nu. Prosesu : 0068/24. BCSIC

Kompozisaun Tribunal : Koletivu

Juis : Dra. Maria Solana da C. Fernandes, Dra.
Sribuana da Costa no Dra. Maria Modesta d. Viera

Prokuradora : Dr. Remizia de Fatima da Silva

Defeza : Dr. Agostinha de Oliveira

Desizaun : Pena prizaun tinan 13

Tha 25 Juiiu 2025, Tribunal Judisidl Primeira Instdnsia Baukau, prezide leitura
akordaun ba krime omisidiu simples no arma brankas ne’ebé envolve arguidu Adriano
Henrique Guterres hasoru Jeronimo Lopes no Estadu RDTL, iha Suku Wailaha, Posto
Administrativu Venilale, Munisipiu Baukau.

Akuzasaun Prokuradora

Prokuradér akuza katak, iha 10 Agostu 2024, iha oras tuku 18:00 lokraik, arguidu
serbisu tha PNDS halo uma kontrusaun Eskola nian itha Waikana. Bainhira arguidu
atu fila ba uma iha dalan hasoru ofendidu ne’ebé kondus hela motorizada, arguidu
bolu ofendidu no hakarak atu ko’alia ho ofendidu maibé ofendidu atu halai liu. Ho
nune’e arguidu nervozu uza katana ne’ebé arguidu kaer hela hodi taa dala ida iha
ofendidu nia kakorok, rezulta ofendida monu tun ba rai no hakotu i’is iha fatin
akontesimentu. Kazu ne’e akontese tanba antes ne’e iha fulan Fevereiru, ofendidu
halo relasaun seksual dala rua ho arguidu nia feen no iha 03 Marsu 2024 atu rezolve
problema ne’e maibé ofendidu la kolabora.

Prokuradora akuza arguidu komete krime konkursu kontra artigu 138 KP kona-ba
omisidiu simples ho moldura penal tinan 8 to’o tinan 20 no artigu 2(nt.1(b), nu. 2(f))



no artigu 20(nd.1) ho moldura penal tinan 3 to’o tinan 6 hosi Lei Nu. 5/2017 kona-ba
Arte Marsiais, Rituais, Arma Brankas, Rama Ambon hosi Kinta alterasaun Kédigu
Penal.

Produsaun ba prova sira

Iha prosesu julgamentu, arguidu deklara katak fila hosi serbisu halo uma eskola
PNDS nian kear ho katana no katana ne’e baibain uza ba serbisu. Arguidu hasoru
ofendidu atu ko’alia maibé ofendidu halai ne’e mak arguidu nervozu taa ofendidu.
Arguidu konfirma katak motivu akontese tanba ofendidu halo relasaun seksual ho
arguidu nia feen, arguidu hatene tanba nia feen mak konta fali ba arguidu no haree
ofendidu mensajen arguidu nia feen atu halo hela de’it relasaun seksual, arguidu 6
hatene ona familia sira atu rezolve maibé ofendiu la kopera no la marka prezensa,
arrepende nia hahalok no foin primeiravés mai hatan iha tribunal.

Prokuradora husu ba tribunal atu presindi testemuiia sira ninia depoimentu, tanba
arguidu konfesa faktu hotu iha akuzasaun, nune’e faktu sufisiente ona. Tha parte seluk
defeza laiha opozisaun, nune’e tribunal presindi testemuiia sira ninia depoimentu.

Alegasaun final

Prokuradora haktuir katak faktu iha akuzasaun prokuradoér nian provadu hotu bazeia
ba konfisaun arguidu nian. Prokuradora haktuir katak tuir loloos iha meiu seluk atu
rezolve problema no bele informa ba autoridade komunitariu hodi rezolve la’os uza
dalan hakotu ema nia vida. Prokuradora konsidera arguidu transforma katana nia
funsaun ba fali krime hodi hakotu ema seluk nia vida. Tanba ne’e husu ba tribunal atu
kondena arguidu ho pena tinika minimu hosi krime ne’ebé arguidu komete.

Entretantu, defeza haktuir katak arguidu konfesa faktu hotu, motivu arguidu halo
krime ne’e tanba antes ne’e ofendidu halo relasaun seksual ho arguidu nia feen.
Arguidu buka ona meiu atu rezolve maibé ofendidu la kopera no arguidu mos la iha
hanoin atu oho ofendidu, maibé espontania hasoru ofendidu iha dalan hodi taa
ofendidu. Arguidu arrepende nia hahalok no foin primeiravés mai hatan iha tribunal.
Tanba ne’e husu ba tribundl f6 pena ne’ebé kmaan ba arguidu.

Desizaun

Depoisde avalia faktu hotu, tribunal konsidera katak faktu ne’ebé provadu mak
arguidu komete omisidiu simples hasoru ofendidu. Tribundl konsidera katak faktu
ne’ebé la provadu mak krime arma brankas, tanba antes arguidu la prepara katana atu
taa ofendidu. Maibé katana refere arguidu uza ba serbisu mak iha dalan derepente
hetan ofendidu hodi taa ofendidu.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa, arrepende nia hahalok no foin primeiravés mai hatan iha tribunal,
nune’e tribundl konklui prosesu ne’e no kondena arguidu ba krime omisidiu simples
ho pena prizaun tinan sanulu resin tolu no absolve arguidu hosi krime arma brankas.

16. Krime maus-tratus ba menor no maus-tratus ba konjuje

Nu. Prosesu : 0015/21.LASIC
Kompozisaun Tribunal : Koletivu
Juisa : Dra. Sribuana da Costa, Dra. Maria Solana da C.

Fernandes no Dra. Maria Modesta d. A. Viera



Prokurador : Dr. Ambrosio Rangel Freitas
Defeza : Dr. Albino de Jesus Perreira
Desizaun : Pena prizaun tinan 3 suspende ba tinan 3

Tha 26 Juiu 2025, Tribundl Judisidl Primeira Instansia Baukau, prezide leitura
akordaun ba krime maus-tratus ba konjuje no maus tratus ba mendr ne’ebé envolve
arguidu JdS hasoru nia feen no oan mane menor, iha Munisipiu Lautein.

Akuzasaun Prokurador

Prokurador akuza katak, itha 01 Marsu 2021 iha oras tuku 14:00 lokraik, arguidu tuku
dala ida iha ofendida nia ibun rezulta ofendida nia nehan tohar no monu, depoisde
akontesementu ofendida ba tiha nia inan aman nia uma.

Tuir mai iha 13 Marsu 2021, iha oras tuku 12:00 meiudia, arguidu ba tuir ofendida iha
ofendida nia inan aman nia uma no dehan ba ofendida atu fila ba sira nia uma, maibé
ofendida lakohi fila, nune’e arguidu tuku tan dala ida iha ofendida nia ibun rezulta
ofendida nia nehan ida monu tan.

Antes ne’e iha loron fulan ne’ebé la apura maibé iha tinan 2021, arguidu tuku
ofendida no lori sigaru sunu sira nia oan ne’ebé ho idade mendr nia reen-toos, hasan
no liman. Ofendida koko atu hapara arguidu nia aktu ne’e, maibé arguidu lori liman
taka metin ofendida nia ibun.

Antes ne’e iha tinan 2020, arguidu tuku ofendida nia ibun rezulta ofendida nia nehan
ida monu no tebe dala ida itha ofendida nia kabun no tebe dala ida iha ofendida nia
kotuk laran.

Prokuradér akuza arguidu komete krime konkursu rua kontra artigu 154 KP kona-ba
maus-tratus ba konjuje ho moldura pendl tinan 2 to’o tinan 6 konjuga ho artigu 2, 3
(a), 35(a) no 36 LKVD no artigu 155 KP kona-ba maus-tratus ba mendér ho moldura
penal tinan 2 to’o tinan 6 konjuga ho artigu 2, 3 (c), 35(a) no 36 LKVD.

Produsaun ba prova sira

Iha prosesu julgamentu, arguidu deklara katak faktu akontese iha 01 Marsu 2021, ne’e
loos hotu. Entretantu kona-ba faktu seluk arguidu la iha kufiesementu, arguidu mos
deklara katak la sunu sigaru ba nia oan no arguidu nia banin feto mak hakarak inventa
deit.

Alende ne’e, ofendida deklara katak arguidu baku ofendida dala tolu iha loron ida
de’it, rezulta ofendida nia nehan ida tohar/monu no kona-ba faktu seluk ofendida
nonook la hatan. Entretantu kona-ba arguidu sunu sigaru ba sira ninia oan ofendida
informa katak, iha akontesementu ne’e ofendida ba vizita hela ofendida ninia aman
ki’ik ne’ebé moras, bainhira ofendida fila mak ofendida ninia inan informa katak
arguidu lori sigaru sunu sira nia oan.

Alegasaun final

Prokuradér haktuir katak mezmu arguidu deklara parsial maibé ofendida deklara
katak arguidu halo agresaun hamutuk dala tolu iha loron ida nia laran. Arguidu nia
konduta nafatin priense krime maus-tratus ba konjuje bazeia ba fotografia no relatoriu



médiku arguidu moés komete krime maus-tratus ba menér. Tanba ne’e husu ba tribunal
atu kondena arguidu ho pena unika tinan tolu suspende ba tinan haat.

Alende ne’e, defeza konkorda ho alegasaun prokuraddr nian atu arguidu la repete tan
ninia aktu ne’e iha futuru no respeita nia membru familia.

Desizaun

Depoisde avalia faktu hotu, tribundl prova katak faktu ne’ebé akontese iha 01 Marsu
2021 ne’e mak provadu katak arguidu tuku dala ida iha ofendida nia ibun rezulta
ofendida nia nehan tohar no monu no prova moés katak iha tinan 2021, arguidu lori
sigaru sunu sira nia oan ne’ebé ho idade menoér nia reen-toos, hasan no liman.
Entretantu kona-ba faktu sira seluk ne’e la provadu, mezmu nune’e tribunal konsidera
arguidu nia aktu ne’e kruel hasoru nia feen ho oan.

Bazeia ba faktu provadu sira ne’e no tetu mos ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ba krime maus-
tratus ba konjuje ho pena prizaun tinan rua no krime maus-tratus ba menoér tribunal
kondena arguidu ho pena prizaun tinan rua. Tribunal halo komulasaun juridiku hodi
kondena arguidu ho pena tnika tinan tolu prizaun suspende ba tinan tolu.

17. Krime violasaun seksual, koasaun seksual, arma brankas, danu simples no

ameasa

Nu. Prosesu :0027/23. LALAT

Kompozisaun Tribunal : Koletivu

Juis : Dra. Sribuana da Costa, Dra. Maria Solana da C.
Fernandes no Dra. Maria Modesta d. A. Viera

Prokurador : Dr. Bartolomeu de Araujo

Defeza : Dr. Grigorio M. L. de Lima

Desizaun : Pena prizaun tinan 5 no omologa pedidu dezisténsia
keixa

Tha 26 Juiiu 2025, Tribunal Judisidl Primeira Instdnsia Baukau, prezide leitura
akordaun ba krime violasaun seksual, koasaun seksual, arma brankas, danu simples
no ameasa ne’ebé envolve arguidu MEP hasoru ofendida CdCA no ofendidu CdJ no
Estadu RDTL, iha Munisipiu Lautein.

Akuzasaun Prokurador

Prokuradoér akuza katak, iha 12 Jufiu 2023, iha oras tuku 19:00 kalan, arguidu lori
motorizada obriga hodi tula ofendida ho nia alin ba sosa gazolina itha Lautein.
Bainhira sosa tiha gazolina arguidu tula fila ofendida ho nia alin maibé¢ la ba ofendida
nia uma maibé lori liu ba arguidu nia uma mamuk ne’ebé baibain uza hodi loke
karpintaria. Bainhira to’o iha fatin refere arguidu 6 telefone ba ofendida nia alin kaer
hodi halimar no arguidu tuur muda ba ofendida nia kotuk no dehan ba ofendida katak
“atu halo relasaun seksudl ho ofendida,” maibé ofendida lakohi nune’e arguidu ho
obriga kolu ofendida nia roupa no arguidu mods hasai arguidu nia kalsa hodi kose nia
orgaun sensitivu ba iha ofendida nia kotuk laran, rezulta ofendida nia kotuk laran
bokon halo ofendida sente ta’uk no tanis.



Tha 26 Jufiu 2023, iha oras tuku 16:00 lokraik, arguidu bosok ofendida atu hanorin
ofendida lori motor, nune’e arguidu aproveita hodi kaer no buti ofendida nia susun no
ofendid ninia orgaun sensitivu.

Tha 27 Jufiu 2023, iha oras tuku 15:42, lokraik arguidu pratika fali aktu hanesan
aproveita kaer no buti ofendida nia susun no ofendida ninia orgaun sensitivu.

Tha 29 Jufiu 2024, iha oras tuku 18:12 lokraik, ofendida ba sosa sasan iha kioske,
arguidu haree ba dada obriga ofendida nia liman lori ba nia uma foti hasai ofendida
nia roupa hodi susu ofendida ninia orgaun sensitivu.

ITha 28 Agostu 2024, iha oras tuku 14:46 lokraik, arguidu ho kondisaun lanu ba
ofendidu CdJ lori ho katana no tua sabu agua ida hodi husu ofendidu ninia telemovel
nune’e ofendidu hatan katak telemovel iha hela ofendidu nia kolega AdJCH. Arguidu
rona ofendidu nia resposta hodi dehan katak “6 mangame hau oho tiha 6, 6 nia feen
ho nia oan depois sunu tiha ¢ nia uma,”. Depoisde koalia ho maneira ameasa hanesan
ne’e, arguidu kontinua taa ofendidu nia janela ho odamatan.”

Prokuradér akuza arguidu ba krime konkursu hitu kontra artigu 172 KP kona-ba
violasaun seksudl ida, artigu 171 KP kona-ba koasaun seksual tolu, artigu 258 KP
kona-ba danu simples ida no artigu 157 KP kona-ba ameasa ida no artigu 2(nu.1(b),
nu. 2(f)) no artigu 20(n0.1) ho moldura penal tinan 3 to’o tinan 6 hosi Lei Nu. 5/2017
kona-ba Arte Marsiais, Rituais, Armas Brankas, Rama Ambon hosi Kinta alterasaun
Kodigu Penal.

Produsaun ba prova sira

Bazeia ba artigu 262 (1) KPP kona-ba tentativa ba konsiliasaun, nune’e antes tama ba
julgamentu podusaun ba prova, juis halo tentativa konsiliasaun ba aguidu no ofendidu
sira relasiona ho danu simples no ameasa hasoru ofendidu tanba kazu ne’e klasifika
nu’udar krime semi publiku no nia prosedimentu depende ba keixa. Ofendidu no
arguidu konkorda atu konsilia, nune’e tribunal halo prosesu konsiliasaun.

Iha prosesu konsiliasaun ne’e, ofendidu hakarak deziste tiha nia keixa hasoru
arguidu no arguidu mos konkorda. Tanba antes ne’e sira di’ak malu ona no arguidu
6 ona osan US$200.00 ba ofendidu. Bazeia ba konkordansia hosi parte rua, tribunal
omologa tiha pedidu dezisténsia keixa ne’e. Entretantu ba krime violasaun seskual,
koasaun seksual, arma brankas, tribundl kontinua ba prosesu julgamentu.

Produsaun ba prova sira

Iha prosesu julgamentu, arguidu deklara katak faktu iha akuzasaun ne’e loos hotu,
antes ne’e sira namora kuaze tinan ida, ofendida nu’udar tuanangan, dame malu ona
tuir kultura arguidu f6 sala ba ofendida fahi ida, tais feto rua.

Alende ne’e ofendida konfirma faktu hotu itha akuzasaun no deklara katak la iha
relasaun nomora ho arguidu, arguidu mak ameasa ofendida, ofendida laos arguidu nia
tuanangan no sira konsege rezolve ona problema ne’e hanesan deklarasaun arguidu
nian.



Alegasaun final

Prokuradér haktuir katak faktu itha akuzasaun prokurador nian provadu bazeia ba
ofendida nia nia deklarasaun. Prokuradér konsidera katak arguidu uja meiu hanesan
ameasa hodi komete aktu ne’e. Prokuradér moés konsidera katak ofendida la’os
arguidu nia tuanangan no la tha relasaun namora ho arguidu. Tanba ne’e husu ba
tribunal atu kondena arguidu ho pena tnika tinan sanulu iha prizaun.

Alende ne’e, defeza alega katak iha produsaun prova arguidu konfesa faktu sira iha
akuzasaun, koopera ho justisa, foin primeiravés mai hatan iha tribundl. Tanba ne’e
husu ba tribundl atu f6 pena ne’ebé adekuadu ba arguidu.

Desizaun

Depoisde avalia faktu hotu, tribundl prova katak arguidu provadu komete krime
konkursu hanesan koasaun seksudl hamutuk tolu hasoru ofendida no provadu arguidu
utiliza katana hodi komete krime arma barankas. Tribunal konsidera krime violasaun
seksual la provadu tanba la iha penetrasaun.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa no foin primeiravés mai hatan iha tribunal, nune’e tribunal konklui
prosesu ne’e hodi kondena arguidu ba krime koasaun seksudl ho pena prizaun tinan
rua. Enkuantu ba krime arma brankas tribundl kondena arguidu ho pena prizaun tinan
tolu. Hafoin tribunal halo komulasaun juridiku hodi kondena arguidu ho pena unika
tinan lima iha prizaun.

18. Krime ofensa ba integridade fizika simples ho natureza VD

Nu. Prosesu : 0015/24. VQSIC

Kompozisaun Tribunal : Singulér

Juisa : Dra. Sribuana da Costa

Prokurador : Dr. Julio da Silva Correia

Defeza : Dr. Antoénio Fernandes

Desizaun : Pena prizaun fulan 6 suspende ba tinan 1

Tha 26 Juiu 2025, Tribundl Judisidl Primeira Instansia Baukau, prezide leitura
asntensa ba krime ofensa ba integridade fizika simples ho natureza VD ne’ebé
envolve arguidu JP hasoru nia feen, tha Munisipiu Vikeke.

Akuzasaun Prokurador

Prokuradér akuza katak itha 17 Novembru 2024, iha oras tuku 09:00 dadeer, arguidu
uza ai-sar baku dala ida iha ofendida nia kelen parte loos no basa dala ida iha hasan
parte loos. Antes ne’e arguidu ho ofendida diskute malu kona ba ofendida hase sira
nian oan.

Prokuradér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3, 35(b) no 36
LKVD.

Produsaun ba prova sira

Tha prosesu julgamentu, arguidu deklara katak faktu iha akuzasaun ne’e loos hotu,
di’ak malu ona, iha oan na’in haat arguidu nu’udar agrikultér hodi sutenta de’it ba
familia.



Alende ne’e, ofendida konfirma faktu sira iha akuzasaun no deklara katak depoisde
akontesementu ne’e ofendida ba hela ho nia inan aman. Mezmu sira di’ak malu ona,
maibé ofendida mak lakohi ona atu hela hamutuk ho arguidu.

Alegasaun final

Prokurador haktuir katak arguidu konfesa faktu iha akuzasaun no mezmu sira di’ak
malu ona maibé ofendida lakohi ona atu hela hamutuk ho arguidu. Tanba ne’e husu ba
tribundl atu kondena arguidu ho pena efetiva fulan rua iha prizaun.

Entretantu, defeza haktuir katak arguidu konfesa faktu hotu mezmu ofendida lakohi
ona atu hela hamutuk ho arguidu maibé sira di’ak malu ona, tanba ne’e husu ba
tribundl atu kondena arguidu ho pena prizaun suspende ninia ezekusaun.

Desizaun
Depoisde avalia faktu hotu, tribunal konsidera faktu hotu iha akuzasaun prokurador
nian provadu hotu.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa faktu, arrepende ninia hahalok no foin primeiravés mai hatan iha
tribundl, nune’e tribunal konklui prosesu ne’e no kondena arguidu ho pena prizaun
fulan neen suspende ba tinan ida.

Atu hetan informasaun liutan favor kontaktu:

Ana Paula Margal

Diretora Ezekutiva JSMP
Telefone: 3323883/77040735
Diresaun e-mail: ana@jsmp.tl

